
Fanamarihana : Ity fanadihadiana ity dia notanterahina tamin’ny Faritra 13 sy mpiara-monina 26 tao anatin’ny famolavolana ny paik’ady iasan’ny FIDA

(COSOP) mandritra ny fe-potoana 2006-2012. Ny fitantarana ny zava-misy dia nosoratana taorian’ny fitsidihina nataon’ireo tarika AMED tamin’ireo kaominina tamin’ny Aprily 2006. Ny tetika AMED (approche des moyens d’existence durable, na fanadihadiana mifototra amin’ny fahafaha-mivelona maharitra) dia manome laharam-pahamehana ny fanomezana ny fitenenana ireo sahirana mba hahafantarana ny sakana, ny hery ary ny hetahetan’izy ireo, mba hampidirana azy ireo koa amin’ny paik’ady ho an’ny fampandrosoana maharitra. Izay voalaza ato anatin’ity fanadihadiana ity dia ireo izay nolazain’ireo mpiara-monina taminay, ka tao anatin’izany ireo tena sahirana. Tsy milaza akory ity fanadihadiana ity fa feno avokoa izay voalaza..

Tany malalaka sady mahavokatra i Bongolava… iry amin’ny faravodilanitra iry i Tsarahonenana.
Tsarahonenana, tanana voalohany ho tsidihinay ! Vao mangiran-dratsy izahay no niala tany Antananarivo fa ho any Tsiroanomandidy, fa any mantsy izahay no hihaona amin’Ingahy Mpanentana izay hitondra anay any amin’ilay fokotany. Tara adin’iray anefa izahay, hany ka tsy teo amin’ilay fotoana intsony ilay Mpanentana. Notadiavina eran’ny tanàna, nanontaniana tetsy sy teroa, nandalovana tany amin’ny biraon’ny faritra fa asabotsy moa ny andro ka tsy nisy olona ny birao rehetra fa ny mpiambina no mba mamaly izay mba fantany…. Farany, tapaka ny hevitra fa ho tohizana ny làlana hatrany Belobaka – Tsy ho hitan’Ingahy Maire eo ve ny atao ho antsika … Tao antranony izy no hitanay ary efa vonona miaraka amin’ny entany, hiaraka aminay izy ho any Tsarahonenana. Dia lasa indray nanaraka ny làlana mianakavia avy eo amin’ny fidirana ny tànana, 7 Km no lalan-kely voadidina saha voavoly mahafinaritra … Avy ny orana ny alina, ka dia latsaka tao anaty fotaka ny fiarakodia. Voatery nidina ary Ingahy Maire sy Pascal ary Manitra hanosika ny fiara hiala avy ao anaty fotaka.
Tsy nila nanazava taminay ny haratsin’ny làlana amin’ny fahavaratra Ingahy Maire, fa tonga dia fantatray avy hatrany satria iainanay mihitsy ny zavamisy… Nomarihiny anefa fa ilay tetezam-bato mafy teo dia natao tamin’ny andron’ny PDMO, tetikasa novatsian’ny FIDA vola tany amin’ny taona 1990.

Efa vory daholo ny fokonolona rehetra taminn’y fotoana nahatongavanay, efa niandry anay nandritra ny adiny efatra hono… teo amin’ny toerana malalaka teo anoloan’ny tranon’ny filohany fokotany no nivory ny rehetra. Tonga dia natomboka ny fivoriana satria efa vory lanona ny olona. Nanazava Ingahy Ben’ny tanana fa liana tanteraka ny rehetra satria efa zatra mandray ‘’vazaha’’ ny olona ety, indrindra fa ilay Vazahavavy niasa tamin’i AFDI, izay nanaovana fety mihitsy tamin’ny andro nandehanany. Nihevitra ny olona fa raha vao vita ny fivoriana dia hody izahay, ka hafaliana moa ny an’izy ireo rehefa nilaza ny Ben’ny Tanana fa hatory eto mandritra ny telo andro izahay. Nanazava ary ny Filohan’ny fokotany fa ao aminy no matory i Simone sy Monique fa Manitra sy Pascal ary Johnson kosa dia any amin’ny lefiny no mandry nefa dia afaka tonga miara-midinidinika miaraka aminay ao an-tranony izy ireo.

	Efa niandry teo daholo ny olona…
	Ny tanoran’i Tsarahonenana


Tonga teo daholo ny olona rehetra tamin’ity fivoriana voalohany ity : ny filohan’ny fokotany, ny lefiny, ny mpitahiry vola, ny Ray aman-dreny, ny lehilahy, ny vehivavy, ny tanora sy ny ankizy. Ingahy Ben’ny tanana no nanolotra ny fotoana ary nanazava ny antondianay. Dia narafitra ny fandaram-potoana niaraka tamin’ny be sy ny maro : fivoriana iray hatao miaraka amin’ireo Ray amandrenin’ny tanana hanoratana ny tantara, fivoriana iray miaraka amin’ny vehivavy handinihana ny mikasika ny asa ataony, ny hetahetany sy ny mba nofinofiny, fivoriana iray hiarahana amin’ny lehilahy hanadihadihana ny tetika ampiasainy mba hamelomany ny vady aman-janany ary dia hisy koa ireo fitsidihina ny tokatrano vitsivitsy mba hihainoana ny feon’izy ireo sy mba hahalalana bebe kokoa ny mikasika ny fiainany, ny tetika ampiasainy sy izay mba nofinofiny. 
Ara-tantara hono …
Tsarahonenana dia tanana kely eo amin’ny 7 Km eo ho eo avy eo amin’ny kaominin’i Belobaka. Miisa 523 ny mponina ao aminy, izay mizara ao anaty 88 fiabakaviana ary ny 253 dia ankizy latsaky ny 15 taona daholo.
Vao maraina ny 2 avrily, mbola tsy tonga akory ny amin’ny 8 ora maraina dia efa tonga daholo ireo Ray amandreny , maika hitantara aminay ny tantaran’ny tananany «Ela ny ela ka mba ho soratana amin’izay ny tantaranay.» Ingahy RASOLONJATOVO, RAZAFINTSALAMA Alfred, isan’ireo olona tonga voalohany no manomboka: 

«Tamin’ny taona 1959, M. RASOLONJATOVO, no tonga voalohany teto amin’ity tanana ity, tamin’izany mbola Behorohoro no anarany ary mbola tao anatin’ny fokotanin’Amparihivato izy tamin’izany. Tamin’ny taona enimpolo, dia nanomboka maro ireo fianakaviana tonga satria naheno fa mbola malalaka be ny tany no sady mahavokatra tsara. Ny ankabeazan’izy ireo dia avy any Ankavandra, Ankadivoribe, Vakinankaratra ary avy any Betsileo. Tamin’ny taona 1970, no nanomboka niorina ny ‘’ ferme d’État OMBY’’ ary dia tafiditra tao anatin’ny tanin’ny Ferme ny faritry ny tànana. Nanapakevitra ary fa hanantona ireo tompon’andraikitry ny ferme Ingahy RASOLONJATOVO,mba hiangavy azy ireo hanala ny faritry ny tànana ao anatin’ny tanin’ny Ferme dia neken’ireo tompon’andraikitra izany.» 
RAZAFINDRAMASY et RASOLONJATOVO, no nitantara avy eo fa misy olana ny mikasika ny famaritan ny tany. Nanomboka teo ny olana ara-tany teo amin’ny tànana... 

Ela ny ela ka ho voasoratra ihany ny tantaran’ny tànana…

Tany amin’ny taona 1975, no tapaka ny hevitra fa ho soloina Tsarahoneanna ny anaran’ny tànana satria efa mihamaro ny olona, maresaka ny tanana, betsaka ny vokatra, ary efa maro ireo fety isakarazany izay hatao.... Behorohoro mantsy no anaran’ny tànana teo aloha satria mahatahotra ny mandeha irery, izay jerena toa zary tany malalaka tsy hita farany ary raha mandeha irery dia atahorana ho hisy hanafika ihany.  Tapaka ary ny hevitra fa dia ovana ho Tsarahonenana ny anaran’ny tànana.        
Tamin’ny taona 1999, anefa no tonga Ingahy  RABEMALALA Raédman ary dia nasiany baorina daholo ny tany ka tafiditra hatramin’ny ampahan’ny tànana. Nasainy niala ary ireo olona mponina satria milaza izy fa manana taratasy milaza fa izy no tompon’ny tany. Ny mpiasan’ny Fanantany sy ny mpiasan’ny Fandrefesantany mihitsy no tonga nametraka baorina teo amin’ny tany hasain’ny mponina. Nanomboka teo indray ny olana ara-tany manaraka …
Hoy RASOLONJATOVO manampy : « Ary satria tsy nisy nihetsika ny olona, dia nalefa avy any ny mpitandro ny filaminana (zendarma) , Ray amandreny dimy no nigadra tany Miarinarivo tamin’ny 2001 ary anisanizany ny tenako. Efa fito taona izao no naharetan’ity ady tany ity, dia eto izahay miandry ny handravana ny tànana eto.» 
Tamin’ny taona 2004, Noho ny ezaka betsaka izay natao teo anivon’ny kaominin’i Belobaka, dia nahazo sata ho fokotany ny tànana, dingana iray amin’ny famahana ny olana ara-tany... 
Amin’izao fotoana izao dia mbola mandry andriran’antsy ny olona matahotra foana ny ho voaroaka. Na izany aza anefa dia mbola miasa ihany ny rehetra, manorina trano vaovao ny tsy manana, manatsara ny efa eo ny manana …  Mbola tsy voavaha hatraminizao ny olana fa Ingahy Ben’ny tànana anefa mbola manamafy fa : « Ny nahazahoana ny sata maha fokotany dia efa dingana iray vita ary antoka fa ho velona ny tànana ary ho hita ihany ny vahaolana.» 

Ny taona 1981,1984, 1986, 1993, 2000 dia daty anisan’ny tsaroan’ny olona mafy teo amin’ny fianan’ny fokotany satria ireo mantsy ny daty nandaloavn’ny dahalo teo. Maro ireo fomba ataon’ny dahalo rehefa hangalatra izy ireo: Tsy mandeha tokana izy fa miaraka maro, miakatra ny tànana izy ireo ary mitsoka sifle. Ny sasany tonga dia mamoaka ny omby ao ampahitra ary ny sasany dia manao izay mampatahotra ny olona tsy hivoaka ny tranony. Rejefa lasa lavidavitra ny omby sy ny namany vao lasa koa ireo mampatahotra ny olona.    
Misy koa anefa dia mampandre fotsiny izao izy ireo fa ho avy, hany ka raha vao tonga ilay fotoana dia lasa mitsoaka any an-tsaha ny olona miafina dia manararaotra manao izay tiany ny dahalo maka izay tiany alaina. 
Matahotra lava ny dahalo ny olona. Hoy RASOLONJATOVO manampy izany : ‘’Tamin’ny fiakaran’ny dahalo tamin’ny taona 1984, dia miaraka amin’ny basy marobe ireo dahalo, izahay anefa tsy manana afatsy antsibe sy kalaza ary lefona. Nisy olona iray aza, mba te hiaro ny fananany, dia voatifitra ary dia naratra mafy mihitsy. Taloha dia nalefanay tany ankijana ny ombinay fa amin’izao kosa dia apetraka eo ampahitra eo akaikin’ny trano izy ireo.’’
Tadidin’ny olona daholo ireo fandalovan’ny dahalo ireo.  

Amin’izao fotoana izao dia mbola antsoina hoe ‘’faritra mena’’ foana iny faritra iny. Nisy mihitsy aza ireo miaramila izay nalefa fotsiny tany nandritra ny fotoana nipetrahanay tao mba hanao ny fiarovana manokana na ny tànana na ny ainay. 
La vie au sein de la communauté 
Vao tonga kelikeky izahay, dia nentin’Igany Filohan’ny fokotany hitsangatsagana hijerijery tànana. Raha vao mijery amin’ny ankapobeny dia toa hoe manana ny ampy ny tànana nefa rehefa mandeha ny resadresaka ka miditra lalindalina, dia hita fa misy ihany ny elanelana eo amin’ireo mpiara-monina. Tanana iray ihany no fokotany ary efa samy misy ny ankolafiny daholo ny fizarana : eo afovoan’ny tànana no mipetraka ireo olona tonga voalohany sy ireo fianakaviany ; avy eo dia hita ireo fianakaviana Betsileo tonga kely taty aoriana, izay maromaro ihany koa. Eny amin’ny sisin’ny tànana, no ahitana ireo fianakaviana izay vao tonga vao vetivety, ary nanorina trano kely eny. 
Fambolena no tena antom-piveloman’ny mponina ao Tsarahonenana. Afaka manana tany na tanimbary na tanety daholo ny olona rehetra. Ny tompony ihany no manajary ny tany, teknika efa nentin-drazana no enti-mamboly. Volena daholo na vary, na katsaka, na mangahazo na tsaramaso, … Samy manana ny fiompiana keliny toy ny akoho, sy ny gana  daholo ny tsirairay na ny manana na ny sahirana. Atao sakafo amin’ny andro fety na amidy rehefa misy filana maika toy ny hividianam-panafody raha misy marary, na raha misy adidy tsy maintsy atao, na misy fahafatesana, na misy loavola tsy maintsy aloa,…. No tena ilana ny fiompiana madinika. 

	Ny vary, tena rehareha 
	Ny fiompiana, io no harena.


Avy amin’ny fambolena sy ny fiompiana no tena fidiram-bolan’ny mponina. Misy fianakaviana vitsivitsy manana kisoa : alefa mandehandeha eran’ny tànana no fomba fiompiana, ary omena ampombo kely sy ny ambin-tsakafo no fanampiny. Misy foana anefa ireo aretina izay loza mandindona azy ireo foana toy ny letaka. 
Mba ialana amin’izany, dia nanapakevitra i Nirina fa hiompy zana-kisoa 4 sy ny reniny ao anaty vala. Efa nanatavy  kisoa tao anatin’ny enim-bolana ary dia namidiny tamin’ny mpivarokena tany Belobaka. Manankevitra maro hamelomana ny vady amn-janany i Nirina. Vao roa taona izay no nahavitan’ny mariaziny ary manan-janaka kely vao enim-bolana izy ; Amin’ny hariva izy dia mitoto koba hanaovany mofo gasy sy makasaoka ny maraina hamidiny eran’ny tànana. Any aoriana any dia te-hanana fivarota-mofo lehibe izy. 
Ny fanana omby no  ilazana fa manana ny fianakaviana iray. Ampiasaina amin’ny asa an-tanimbary ny omby ary asaina mitarika ny saria sy ny sarety. Ary satria tahiry an-taonany maro vao mahazo omby, dia tsy famidy izy ireny raha tsy misy fahasahiranana mafy toy ny fahafatesana ohatra … 
Tsarahonenana, misy harena , manana paikady… 
Ny fihaonana izay nataonay niaraka tamin’ireo vehivavy maromaro sy ireo tarika lehilahy no namaritana ireo masotsivana hanavahana ny sahirana sy ny manan-katao: Ho an’ny vehivavy: ireo izay tsy manan-janaka vavy, ny tsy manana tanimbary sy omby, ireo tsy manam-bary atao sakafo mandritra ny taona, ireo tsy manana na manan-janaka fa maro loatra, ireo vehivay mananon-tena, ireo tsy afaka mitsabo raha misy aretina ary tsy maintsy manao fitsaboana nentim-paharazana, ireo misara-bady, ireo izay tsy maintsy mitrosa rehefa hamboly ….
Ho an’ny lehilahy: ireo tsy afaka mampiditra mpanampy rehefa hiasa, ireo tsy manana omby, ireo tsy manana tany, ireo mikarama miasa, ireo manan-janaka maro, ireo tsy manana saria sy hersa…., ny maty vady sy ny vehivavy manan-janaka fa tsy manam-bady. 

	Ny isan’andron’i Jean Martial sy Suzanne…
	Ary ny vehivavy… 


Ohatra, ny fianakaviana JEAN MARTIAL sy SUZANNE dia tonga teot Tsarahonenana vao heritaona izay. Niala tany Ambohitompoina izy ireo satria mba te-ahazo tany bebe kokoa, fa ikely loatra ilay tany niainandry zareo tany ka tsy mahavelona ny zanany dimy. Heritaona aty aoriana anefa dia mbola mikarama isan’andro ihany izy mivady ary zara raha mahazo 3000 Ariary isan’andro. Ataony daholo ny rehetra: manetsa, miava, manao biriky, mandrafitra trano. Misy milaza aza fa i Jean Martial irery no mahay mandoro biriky eto an-tànana. Hatramin’izay nahatongavana , dia marary lava i Suzanne sy ny ankizy, efa imbetsaka izy ireo no tafiditra hopitaly teny Belobaka.
«Soa ihany , hoy i Jean Martial, fa manampy anay ny manodidina, mampindrana vola ary dia tsy mamerina aza izahay fa dia mandeha miasa any amin’izy ireo fotsiny izahay rehefa mamerina ny vola. 

Mividy vary isan’andro amin’ny karama raisiny izy mivady, indray mandeha isa-taona no mba hihinanany hena sy atody. «anana no ataonay laoka matetika, nomen’ny mpiaramonina tany kely izahay ambolenay anana…. Nefa zara izahay raha manam-potoana hikarakarana izany. Mitsimpona anana eny an-tsaha no ataonay matetika.»
Manantena fiainana tsaratsara kokoa i Jean Martial sy Suzanne, mino izy ireo fa mbola ho tsara noho izao ny fiainany ary ho afaka hiasa ny tanimbariny izy ireo. Nalefany hianatra any amin’ny fampianarana olon-dehibe ny zanany lahimatoa efa 18 taona, ny roa zandriny any amin’ny sekoly ambaratonga voalohany mba tsy ho toy izao intsony ny fiainan’izy ireo any aoriana. 
Samy manana ny tetika ampiasainy ny fianakaviana tsirairay rehefa fahavaratra ny andro satria tsy ampy intsony ny vary ; mila mividy izany raha te hihinana vary ny fianakaviana. Raha vao miakatra mantsy ny vokatra dia amidy ny ampahany mba hanefana ireo trosa nalaina nandritry ny  fahavaratra, ary mbola misy ihany koa ny hividianana fitafiana sy ireo kojakoja lakozia vitsivitsy. 
Misy ireo vitsivitsy, izay manana ombivavy, no mivarotra ny ronono any Belobaka. Ny vehivavy no mitondra ny vokatra any an-tsenan’ny Belobaka toy ny anana, ny rary … Misy kosa ireo mivarotra toaka gasy. Ny sasany indray dia ny vokatry ny fiompiana no amidy, ny sasany dia manao enta-madinika …

Ohatra, Simonette dia mivarotra zaitra tsena mitety tànana no manavanana azy. Akanjon’ankizy izay izy ihany no manjaitra azy na vidiany eny amin’ny tsenan’i Belobaka no amidiny amin’izany. Rehefa mandeha toy izany izy, dia ny vadiny no mikarakara ny tokatrano sy mandefa ny zanany lahy mianatra. Fa hatramin’izay nahafa-jaza azy izay dia lasa marary lava izy ka tsy manana hery betsaka intsony hanaovany an’io asany io. 
«Amin’izao fotoana izao, dia ny voly paraky no ataonay, fantatray fa tsy ara-dalàna io fa amin’ny vidin’ny paraky no ahafahanay mividy  ny vary, ny kafe, ny siramamy ary ny petrola sy ny labozia …» 
Ingahy mpampianatra indray dia mahay mandrafitra. Rehefa tsy mampianatra izy dia io nomba fanalana androny. Tsy manao amin’izao anefa izy fa mandray komandy toy ny farafara, seza,….Fidiram-bola tsara ho azy koa io.
«  Mahafinaritra ahy ny mandrafitra, hoy i Ramose, rehefa tsy miasa aho dia manao an’io no mba fialam-boliko. Betsaka ireo olona miangavy ahy handrafitra seza sy farafara ary latabatra, fa tsy manao aho raha tsy manao komandy satria tsy manam-potoana firy aho...”

Na lehilahy, na vehivavy, na antitra, na tanora….dia samy manana ny hetahetany, ny nofinofiny

Tonga daholo ny vehivay rehetra, ny reny, ny renibe, sy ny ankizy...
Maro ireo vehivavy tonga tamin’ny fivoriana. Mba handinihina ny asa fanaon’izy ireo dia ny fandaharam-potoana fanao isan’andro no natao, sady niadiana hevitra io. Samy nahita ny rehetra fa hay moa ka maro be toy izao ny asa hatao. Raha vitsivitsy angamba ny ankizy, dia mety ho maivamaivana ny raharaha….. Ahoana ary ny fomba hatao mba hahavitsy ny ankizy , ary ahoana ny fomba hitondrana izany resaka izany eo anatrehan’ny vady. Izany no fanontaniana napetrak’izy ireo taminay. Tsy maintsy alefa any am-pianarana koa mantsy ny ankizy mba ho tsara taiza sy hendry. 
Nanapa-kevitra ny tsy hiteraka intsony i Judith sy Jean Théodore rehefa nahazo zaza telo. Fomba tsy fiterahana manoso-koditra no nofidian-dry zareo tamin’izany, « tamin’izaho niteraka ny zanako farany tany Belobaka, dia nilazan’ny dokotera ny fomba hatao  aho ary tapakevitra izahay fa tsy hiteraka intsony.» 
Tamin’ny fivoriana voalohany dia efa fantatra ny fisian’ny fikambanan-dehilahy telo izay nikambana hanangana ny kaoperativa. Efa hatramin’ny andron’ny PDMO ireo fikambanana ireo, ary nangataka ny hanamboarana ny barazy ry zareo tamin’izany taona 1998 izany. Nazavaina taminay ary fa mbola mandeha foana ny barazy hatramin’izao fa ny lakan-drano no efa betsaka no tototra. Nampiandry zareo ihany koa fa mbola ao ny fanampiana izay nomen’ny mpiray ombon’antoka maro toy ny : AFDI, SAF FJKM, PNUD ary ny PSDR izay nahafahana nanorina ny trano fitehirizam-bokatra sy nahazahoana ireo fitaovana maro ary ny ambioka tongolo. Ny fivoriana rehetra natao tao an-tànana moa dia tao amin’io trano fitehirizam-bokatra io daholo no natao, ao koa aza no hanaovana ny « vidéo » isan-kariva.

	Io ny barazy…
	…ny vovon-drano, ny trano fitehirizam-bokatra


Nandritry ny dinidinika rehetra natao no nahafantarana fa ireo mpikambana hatramin’izay ihany no hita ao anatin’ny fikambanana. Ry zareo no mandray ny vahiny izay tonga, maheno ny vaovao misy, ny fiofanana izay omena, ny fanampiana tonga … Mahatsiaro voaavaka ny sasany … Voatery nanao fivoriana roa samihafa aza izahay satria tsy nety niaraka tamin’ny fikambanan’iry Simonette vao niforona vao vetivety ny sasany. 
Simonette, efa leon’ny tsy mahazo manatrika ny fivorian’ny fikambanana, dia nanorina fikambanam-behivavy vaovao, hamboly tongolo hono ry zareo amin’ity taona ity, mba hampitombo ny fidiram-bolany. 

Tsy mponina avy eo an-tanana akory i Simonette, nianatra hatramin’ny taona faha valo izy. Nandalo nanao vakansy tao amin’ny Nenitoany no nahitany ny vadiny. Nanana ihany ny rafozany satria nanana tanimbary sy omby; maty tamina lozam-pifamoivoizana anefa ireo rafozany. Raha mbola sahirana tamin’ny fandevenana anefa ny vadiny, dia nalain’ny havany tavela taty an-tanana ny omby sy ny tanimbary ka tsy manana n’inona n’inona intsony ry zareo ankehitriny.…

Trano kely naorin’izy mivady ety ivelan’ny tànana no honenan’izy ireo ankehitriny, tany mba nomen’ny manodidina no nasiany ny tranony. Ankoatran’ireo tanimbary hofany, dia mamboly paraky izy mivady. Ry zareo ihany no manamaina sy mikarakara ny fanamboarana azy. Amidiny eo an-tanana ny paraky, ary mahampy amin’ny ilainy andavan’andro, ary misy ambim-bava aza indraindray ny vidim-paraky azony indray andro. Efa nahavidy omby roa ry zareo izao. Afaka manofa sy mikarama miasa amin’ireo omby ireo ny vadiny amin’izao fotoana izao. Mihamitombo koa ny fidiram-bolany amin’izany.

Ireo harena voajanahary azo trandrahina

	Ireo harena voajanaharin’i  Tsarahonenana


Mandalo eo akaikin’ny tànana ny renirano iray izay nanaovan’ny PDMO barazy tamin’ny taona 1990 tany. Ampiasain’ny olona rehetra io renirano io sady eo koa ny vehivay sy ny tovavy rehetra no misasa sy manasa lamba. Ny lehilahy koasa no mandrafitra ny lakandrano isaky ny hamboly satria rava isa-taona ireny lakan-drano ireny noho izy vita tany. Ny tanimbary rehetra manodidina ny tànana dia any ireo olona tonga taloha, izany hoe, ireo tonga tany amin’ny taona 50-70. Ny hafa kosa, ireo tonga taty aoriana dia voatery manao dia tongotra adiny roa vao tonga any an-tanimbariny. Sady mijaly izy ireo satria tsy mba misy barazy any ka mijaly be ry zareo rehefa ampidi-drano amin’ny fotoam-pambolena. Ny mba nofinofin’izy ireo ny mba hahazo barazy toy ireo namany hafa ihany koa. 
Ambolena voly mainty toy ny mangahazo, voanjo, katsaka ary voanjobory ny tanety. Ny baiboho kosa no hambolena ny akondro sy ny saonjo ary ireo anana isa-karazany. 

Kaon’ny riaka ny tanety any amin’iny faritra iny. Ny doro tanety izay misy isa-taona no tena mahatonga izany. Fomba fanaon’ny mpiompy mantsy ny doro tanety mba hanoloana ny ahitra hohanin’ny biby. Nefa ny doro tanety no tena mandritra ny rano sy manimba ny tany, mbola ilaina mafy ny fanentanana mba hanovana ireny fihetsika manimba ny tontolo iainana ireny. … 
Fitaizana, fampahalalam-baovao, hetaheta …
Ny fitaizana ny ankizy, ny fampianarana olon-dehibe dia isan’ny laharam-pahamehana ao Tsarahonenana. Eo amin’ny fidirana ny tànana no nanorenana ny sekoly, eo akaikin’ny fiangonana. NY Ray amandrenin’ny mpianatra no nanangana azy tamin’ny taona 1991 ary raisina miantra ao daholo ny ankizy rehetra izay mazoto. Samy manao madio rehefa handeha hianatra satria samy manaja ny fianarana. Samy manonofy ny rehetra fa ho lasa sekolim-panjakana ny sekoliny. 
Ao an-tsekoly ihany koa no hanaovana ny fampianarana ny olon-dehibe. Nanasa anay hifankahita amin’ny mpianany i Suzanne,mpampianatra …. Isak’hariva no misy ny fampianarana, ka manomboka amin’ny roa ora hariva ka hatramin’ny enina ora hariva. Tonga daholo izy rehetra, 24 no manana hetaheta hahay manoratra sy hamaky tena, 15 taona no zandriny indrindra ary 72 taona no zokiny indrindra. Nofy tanteraka ho an’ny mpiara monina, ho an’ny tanora sy ny antitra….
Nifandimby izy ireo nitantanra taminay ny antony nahateo azy: 
«Tiako raha mba mahay mamaky ny taratasim-panjakana rehetra aho amin’izay aho mantsy tsy misy manambaka ahy,Hamaky sy hividy tany tsy ho tratry ny mpisandoka sy ny mpamitaka … Ilay vavy antitra izay no milaza fa : Hianatra aho fa menatra aho lazaina fa tsy mahay, te-hanoratra any amin’ny fianakaviako lavitra koa aho … Ireo tanora mba hahay : mameno ny bokin’omby, hahay manoratra ny tany hovidiany, mba ho lasa mpiarakandro, mba hahalala ny marika sy ny isa, …., ho an’ireo tanora, hianatra ary hianatra ! 

	Suzanne sy ny mpianany, manomboka  15ka hatramin’i 72 taona…


Raha asian-teny ny mikasika ny fampahalalam-baovao, dia maro ireo tokatrano manana radio ary afaka mihaino ny radio avy any Tsiroanomandidy «Radio feon’i Bongolava» sy ny avy any Itasy, «Radio feon’Itasy» ny rehetra. Sarotra kosa anefa ny mahazo ny radiom-pirenena malagasy. Betsaka ireo vaovao tonga eo an-tànana entin’ireo vahiny toa anay, ny mpitsidika, ny orinasa ny andro tsena,… Fanampin’izany dia nisy «cinéma» saika isan-kariva ary indraindray aza misy roa ny fandaharana. Ao amin’ny trano fitehirizam-bokatra nataon’ny PSDR no hanaovan’Ingahy Ranaivo vidéo isan-kariva. Entiny ao ny giropy sy ny fitaovana rehetra dia ao no misy ny sinema ho an’ny rehetra. Misy tantara mampangitakitaka, misy tantara misy gidragidra … Toeram-pihaonan’ny tanora. « Mila mandoa vola kely fa tsy olana anefa izany …» tamin’ny fotoana nandalovanay, dia nisy horonan-tsary gasy nandeha, ho an’ireo olon-dehibe...
Ny tanjakay, ny hetahetanay, ny fanambinay …

Manana tanjaka maro ny tananan’i Tsarahonenana, tanana iray ihany hany ka mora ny fifampizarana vaovao, indrindra moa fa ny fampiroboroboana ny fambolena tongolo izay fidiram-bola betsaka ho an’ny fikambanana. Amin’izao fotoana izao dia maro ireo fikambanana izay te hitsangana, ary anisan’izany ny an’i Simonette sy ny namany izay vao nitsangana vao vetivety. Miandry ambioka tongolo ry zareo ambolena amin’ity taona ity. 

Mbola tanora tokoa ny mponina ary mbola betsaka ny tany azo trandrahina, maro koa ireo tokatrano vao miforona no manomboka mamelon-tena ao. Vao aingana izao, dia nanambady ny zanaka lahin’ny filohan’ny fokotany ny zanaka vavin’i Mpitahiry volan’ny fokotany ary ny nanambady an’Ingahy mpampianatra ny zanany vavy. Hijanona eo an-tànana daholo ireo. Zava-dehibe amin’ny Ray aman-dreny ny fampianaran-janaka, dia nanorina sekoly izy ireo. Zava-dehibe ho an’ny reny ny fitaizana ny zanany vavy, rehefa manambady mantsy ireo dia ho tsara ihany koa ny tokatranony sy ny taranany. 

Ny sekolinay, ezaky ny rehetra.
Anisan’ny nofinofy maika ihany koa ny fahazahoana rano fisotro madio. Tamin’ny taona 1996, no nanaovan’ny SAF FJKM paompy telo mba hisotroana rano madio fa tsy niasa raha tsy volana vitsivitsy fotsiny io dia maty fa ratsy ny toerana nasiana azy. Manantena ny olona fa hiverenana amboarina izy io satria ritra ny vovon-drano rehefa maintany, dia voatery mankany an-drenirano ny vehivavy, nefa maro ireo aretina azo toy ny aretim-pivalanana …. Betsaka ny loharanao azo trandrahina, misy ihany koa ny herimpo hanao izany.Betsaka ny tany azo asaina ary mahavokatra be ihany koa. Ny fanatsarana ny lakan-drano dia ahafahan’izy ireo mifehy ny rano ary mamokatra bebe kokoa. 
Ny fanamboarana ny lalana ihany koa dia anisan’ny hetahetan’ny mponina. Mbola tsara ny tetezana nataon’ny tetikasa PDMO, fa ny lalana no tena ratsy. Raha amboarina izy io dia ho mora kokoa ny famoahana ny vokatra manakany ivelany ary ny olona mba afaka mifamoivoy aingana kokoa fa tsy toy ity mandeha bisikileta ity. 
Vao nahazo ny sata maha fokotany azy Tsarahonenana, efa eo ampikarakarana ny fananan-tany ny olona satria io no kitro ifaharan’ny fampandrosoana. Mitohy manatsara ny tranony ny mponina, manangana trano vaovao ireo tsy manana, nefa tsy mijanona mandry andriran’antsy izy ireo satria misy ny olana mikasika ny tany misy ny tànana. 
Mba ho famaranana ary …
Nifarana tamin’ny fihaonana natao tao amin’ny trano fitehirizam-bokatra ny fitsidihina nataonay teot Tsarahonenana. Natolotra azy ireo ny vokatry ny fitsidihina nataonay. Ho fisaorananay azy ireo, dia nasehonay tamin’ny solosainan’i Monique ireo sary rehetra nalainay nandritra ny fotoana nipetrahanay tao. Hafaliana izao, Tehaka izao, ….Nadika tamin’ny CD iray aza ny sary rehetra dia nomena aniRAnaivo mba alefany amin’ny hariva ho solon’ny sinema. 
Nihaona tamin’Ingahy Ben’ny tànana niaraka tamin’ny lefitry ny filohan’ny fokotany izahay avy eo. Ingahy lehiben’ny fokotany mantsy dia nijanona tany an-tanana satria mbola maro ireo zavatra nosahaniny. Tamin’izany ny nanambaranay taminy ny zavatra hitanay, sy nianaranay ary azonay tao amin’ny tànana’i Tsarahonenana. Nampitanay taminy ihany koa ny hetahetan’ny mponina. Namafisiny taminay fa mitovitovy amin’izany daholo ny fokotany ato amin’ny kaominin’i Belobaka. 
« Betsaka ny harena hananan’ny kaominina, mila mitady vahaolana maika mikasika ny olana ara-tany anefa, indrindra koa ny mikasika ny filaminana, mba hiainan’ny mponina am-pilaminana sy maharitra …»

Eto am-pamaranana, dia omena fisaorana manokana ny Ben’ny Tananan’i Belobaka tamin’ny fotoana natokany ho anay. Fisaorana betsaka ihanay koa ho an’ny Filohan’ny fokotany, ny lefiny, ny mpitahiry vola, ny ray aman-dreny, ny antitra, ny tanora, ny vehivavy sy ny lehilahy tamin’ireo fandraisana nataon’izy ireo anay, ny fahatokisana napetrany, ka nahazahoanay nahalala ny fiaimpiainan’izy ireo sy ny hetahetany mba hanana ho avy tsaratsara kokoa. 

ANNEXE : filazalazana mikasika ny tànana TSARAHONENANA
	Filazalazana mikasika ny tànana Tsarahonenana

	1. Filazana ankapobeny mikasika ny tànana (toerana, mponina) 
	Toerana : 7 km avy eo  Belobaka

mponina (démographie, hommes/femmes) : 523 mponina, ka 253 ankizy latsaky ny  15 taona

Fotodrafitrasa misy:

Sekoly 1

Fiangonana  FJKM 1

Barazy nataon’ny  PDMO

Tsena kely fivarotana enta-madinika

Paompy tsy mandeha telo nataon’ny SAF/FJKM

Trano fitehirizam-bokatra naorina tamin’ny vola avy tamin’ny PSDR

	2. Tantara (ireo daty malaza)
	1959, Fahatongavan’ireo fianakaviana voalohany

1967, 1969, 1972,1974, 1975, Fahatongavana miandalana ireo fianakaviana avy any Ankavandra, Ankadivoribe, Vakinankaratra,  Betsileo,

1970, Tafiditra tao anatin’ny famaritana ny tanin’ny Ferme d’Etat omby 

1971, Niseho ny adin-tany voalohany

1972, Nanomboka nanao ny famaritana ny tany ny Mpiasan’ny Fananan-tany avy ao Miarinarivo

1975, Novana ho Tsarahonenana ny anaran’ny tànana

1981, 1984’ 1986, 1993, 2000 Taona nandalovan’ny  DAHALO

1980, naorina ny fiangonana

1991, Naorina ny sekoly

1996, Nataon’ny SAF/FJKM ny fampidirana rano fisotro 

1998, Naorin’ny PDMO ny barazy ary nisy fikambanana vitsivitsy niorina ihany koa

1999, Tafiditra tao anatin’ny famaritana ny tanin’i RABEMALALA ny tànanan’i Tsarahonenana 

En 2000, Nanomboka nanao famaritana ny tany rehetra ny tetikasa PDMO fa tsy vita hatramin’ny farany

2001, Ray aman-dreny 5 no nogadraina tany Miarinarivo

Tonga ny PSDR sy AFDI Bretagne

2004, Lasa fokotany Tsarahonenana 

	3. fandaminana ara-piarahamonina sy ireo andry fampandrosoana misy
	Nahazo ny sata maha fokotany azy Tsarahonenana ny taona 2004

AFDI Bretagne

PSDR tonga hanao fambolena tongolo

Fikambanana dimy no niorina

PNUD nanao fampianarana olon-dehibe

SAF/FJKM nanorina ny fampidirana rano fisotro

Tonga i PDMO nanorina ny barazy sy nanamafy ny sekoly ny taona 1998-2000

	4. Fety nentim-paharazana
	Ny famorana ny ankizilahy amin’ ny fotoana ririnina

Ny famadihana izay hitondrana ny taolambalon’ny maty any an-tanindrazana

	5. Asa hatao ho fampidiram-bola : 
	Fambolena vary, katsaka, mangahazo,

Ao-trano : voly anana, fiompiana madinika : akoho, gana sy kisoa ho an’ny fianakaviana vitsivitsy

ekonomika : fiompiana , tongolo, paraky, vidéo,

	6. Fomba fanao sy ny netim-paharazana
	Fanaovana mariazy malaza hanasana ny iray tànana 



	7. Fari-pahalalana hananana ( ireo karazan’olona, araka ny sokajiny)
	Fari-pahaizana hananan’ny olona

Misy ireo nahavita hatramin’ny CEPE, Misy vehivavy vitsy manana BEPC

Fahitana ny vaovao ara-dalàna sy tsy ara-dalàna: Afaka mahazo ny radio eo an-toerana RTS, Radio feon’Itasy fa tsy mahazo ny radiom-pirenenana

	8. Ireo harena voajanahary misy 
	Harena voajanahary misy : Fisian’ny renirano eo akaiky tànana 

Olana : Kaon’ny riaka ny tanety sy ny tanimbary,

Ratsy ny fizarana rano eny amin’ny tanimbary

	9. NY tsy miankina (ozinina, harena an-kibon’ny tany, etc.) 
	

	10.  Hetaheta, tetikasa 
	Fanamafisana ny fananan-tany 

 Fanamboarana ny làlana 

Fanamboarana indray ny paompy efa misy

Fanatsarana ny lakan-drano

	11.  Ny fifindra-monina (iza ary oviana) 
	Mandava-taona : Mpianatra roa no lasa mianatra any Tsiroanomandidy 

Tselika : Misy raim-pianakaviana vitsivitsy mikarama any amin’ny hafa 

	12. Ny tena mahasahirana
	Ny mampihorohoro

Fandalovan’ny DAHALO

Ny Haintany

Tsindraindray

Tsy maharitra mandritra ny taona ny vovon-drano



	13.  Ny azo trandrahina
	Fambolena tongolo

Fisian’ny fikambanan’ny mpamboly

Ny fahatanoran’ny mponina

Betsaka ny tany mbola azo hajariana

Mbola lonaka tsara ny tany

	14.  Sosokevitra
	Fanamboarana ny làlana

Manana sekoly ambaratonga voalohany fototra miankina amin’ny fanjakana

Haralamina ara-panjakana ny olana ara-tany 

	15.  Fifandraisana  
	Fitsidihina matetika na isa-taona ny fianakaviana any ivelany (amin’ny fotoana fiakaran’ny vokatra)

Renim-pianakaviana iray no mihevitra fa aleony mampiasa olona avy any ivelan’ny tànana mba tsy hisian’ny olana

Tsy dia misy loatra ny firaisan-kina, maro ireo foko misy eo amin’ny tànana. 

Manantena foana an’Ingahy ben’ny tànana Belobaka izay zanaky nytànana 

Fihinin’ ireo tonga taloha ny fahefana (Filoha, lefiny, mpitahiry vola fianakaviana iray)

 Ara-piarahamonina (communales) 

Samy maka ho azy ny fiaraha-monina

	16.  Ireo olona nihaonana  
	Ireo olom-panjakana

RAKOTONOMEJANAHARY julien Maire

RANAIVOAON Ernest Président du FKT

RAKOTOARISOA Jean Paul, Vice Président

RANAIVOMANANA marcel Trésorier

Ireo fianakaviana notsidihina

RANDRIANARISON Pierre

RAMASINANDRO Paul

RALAISOJA Jean Pierre

RAZAFINTSALAMA Alfred

RASOLONJATOVO 

RASOARINJANAHARY Suzanne

RANTONOMENJANAHARY Judith Sandra

RAKOTONIRINA Jean Théodore

RASOARIVOLOLONA Gerline

RATSIMANOSIKA simonette

RANDRIANASOLO Jean Martial

RAVAONASOLO suzanne 

RAKOTOARISOA Justin

RAZAFINDRAIBE Felana Marie Nirina

RAVAOMALA Jeannette

RASOAMALALA Véronique

RAZANAJAONA Odette




Annexe : critères de pauvreté et stratégies 

Critère de pauvreté

· Ceux qui n’ont pas de parcelles

· Ceux qui n’ont pas d’argent pour acheter des parcelles ou de zébus

· Ceux qui n’ont pas des zébus

· Ceux  qui font du salariat

· Ceux qui ont beaucoup d’enfants

· Ceux qui n’ont pas de charrue

· Ceux qui n’ont pas de herse

· Les veuves et mères célibataires 

Critères de richesse

· Ceux qui ont des zébus

· Ceux qui ont des parcelles et qui peuvent encore en racheter

· Ceux qui peuvent engager des salariés

· Ceux qui ont des maisons  avec des toits en tôles

· Ceux qui ont la vidéo

· Ceux qui possèdent un groupe électrogène

· Ceux qui peuvent envoyer les enfants à Tsiroanomandidy ou ailleurs

STRATEGIES DE SURVIE

· Vente de tabac en poudre tous les jours 

· Vente de toaka gasy 

· Salariat agricole

· Vente de produits de maraîchage

· Vente des produits de vannerie à Belobaka

· Maçonnerie et fabrication de briques

· Fabrication de meubles sur commande (lit, chaise,….)

· Vente de beignets 

· Petit élevage et porcherie

· Lait 

· Vente ambulante des produits dans les villages alentours  

Hanangana tontolo tsy misy fahantrana

Ny Tahiry Iraisam-pirenena momba ny Fampandrosoana ny Fambolena (Fonds international de développement agricole - FIDA), dia rafitra iray ao amin’ny Firenena Mikambana izay manana andraikitra manokana mba hamongarana ny fahantrana sy ny hanoanana amin’ireo tany an-dalam-pandrosoana. Amin’ny alalan’ny fampindramam-bola izay misy zana-bola faran’izay ambany sy amin’ny alalan’ny fanampiana ara-bola, ny Tahiry dia mamolavola sy mamatsy vola tetik’asa sy prgraman’asa izay manampy ireo mponina ambanivohitra sahirana mba hialan’izy ireo amin’ny fahantrana.

Nanomboka hatrany am-piandohana tamin’ny 1978, ny FIDA dia namatsy vola 8,7 tapitrisa dolara tamin’ny tekit’asa sy programa’asa amin’ny fampadrosoana ny tontolo ambanivohitra miisa 690, izay natao tamin’ny firenena 115 eran’izao tontolo izao. Ireo tetik’asa ireo dia nahafahan’ireo mpamokatra madinika, mpiompy, mpanjono, mpiasa tsy manan-tany, mpanao asa-tanana sy vondrona fototra, izay miisa 250 tapitrisa, nanatsara ny fari-piainany sy ny an’ireo fianakaviany.

Ny FIDA dia miasa miaraka amin’ireo mponina ambanivohitra sahirana, ny fitondram-panjakana, ireo mpamatsy vola, ireo fikambanana tsy miankina amin’ny fanjakana, sy ireo mpiara-miombon’antoka mba hahafahana miady any am-potony ny fahantrana. Amin’izany ady amin’ny fahantrana izany, ny FIDA dia mandray ny andraikiny tsy ho mpamatsy vola fotsiny, fa koa amin’ny fiarovana ireo mahantra ireo.

Iray amin’ny laharam-pahamehana ny FIDA dia ny fanampiana ireo mponina ambanivohitra sahirana mba hahafahan’izy ireo mivoatra sy manamafy ireo fikambanana misy azy ireo, ka hahafahan’ny maro amin’izy ireo, indrindra fa ny vehivavy, miaro ireo tombotsoany sy manafoana ireo sakana tsy hahafanany manatsara ny ho aviny. Amin’ny alalan’ny tetika izay ampiarina, ny FIDA dia manome azy ireo ny fahafahana manamboatra sy mitantana ny ho avin’izy ireo.

Fonds International de Développement Agricole

Via del Serafico, 107 – 00142 Rome, Italie

Tel : +39-0654591 – Fax : +39 0650 43 463 – Email : ifad@ifad.org
www.ifad.org
http://www.ruralpovertyportal.org/french/regions/africa/mdg/index.htm

